
Pou Piblikasyon Imedya: 26/03/2025 GOUVENE KATHY HOCHUL

GOUVENE‘HOCHUL MANDE DEKLARASYON KATASTWOF POU FEM YO KI SIBI
DEGA AKOZ REZILTA MOVE TAN NAN REJYON NO AK NOUYOK SANTRAL YO

Ap chéche deziyasyon katastwof sekretarya USDA pou fem nan konte Oneida,
Lewis, Herkimer, Oswego ak Madison apre kondisyon meteyo ivénal ekstrém nan
mwa janvye ak fevriye 2025

Anpil fem te sibi pét betay devastate, dega nan estrikti granj yo ak ekipman, Ki
gen yon enpak ki nan anviwon 15 a 20 milyon dola

Deziyasyon an pral pemét fem ki kalifye yo aplike pou preé ijans ki gen enteré ba
atrave USDA

Gouvené Kathy Hochul te anonse jodi a Eta Nouyok ap mande yon Deziyasyon pou
Katastwof nan Sekretarya Depatman Agrikilti Etazini (United States Department of
Agriculture, USDA) pou Konte Oneida ak konte vwazen Lewis, Herkimer, Oswego ak
Madison yo. Anpil féem nan konte sa yo te sibi pét betay ak dega nan estrikti granj ak
ekipman lé kondisyon meteyo ivenal ekstrém te afekte zon nan an janvye ak fevriye
2025. Yon Deziyasyon pou Katastwof t ap pemét fém ki afekte yo aplike pou pre ijans
ak entere ki ba nan Depatman Agrikilti Etazini.

"Move tan nan komansman ane sa a te fé dega preske san paréy nan fém yo atravé No
ak Sant Nouyok, epi m ap mande yon deklarasyon katastwof USDA pou ede pote
soulajman nan kominote agrikol nou yo," Gouvené Hochul te deklare. "Dega sa a
chanje avni fem yo pandan y ap fe fas a plizyé dizén milyon dola nan enpak ekonomik.
Mwen ankouraje USDA pou pran aksyon rapid pou deklare konte sa yo yon zon
katastwof epi ede Kiltivate nou yo jwenn asistans yo bezwen pou avanse pou pi devan."

Dapre Sévis Meteyo Nasyonal (National Weather Service) la, soti 6 janvye rive 25
fevriye 2025, no ak sant Eta Nouyok te fé eksperyans kondisyon meteyo ivenal ekstrém
ki te pote gwo van, glas ak plis pase 180 pous nej nan tou de rejyon yo. Anplis de sa,
tanperati yo te rete anba nivo zewo epi pa te gen okenn dejel pou diminye akimilasyon
nej, sa ki lakoz gwo chaj néj ak glas sou bilding agrikol yo. Chaj lou sa yo te lakdz dega
estriktirel ak efondreman, pet betay, domaj nan matye premye ak ekipman ak
destriksyon enstalasyon depo ekipman agrikol. Dapre konsiltasyon ak Ajans Sevis
Agrikol (Farm Service Agency, FSA) Konte Oneida nan Depatman Agrikilti Etazini



(USDA) ak biwo Cornell Cooperative Extension, plis pase 60 lokal agrikol te sibi dega ki
nan anviwon 15 a 20 milyon dola.

Komise Agrikilti Eta Nouyok la, Richard A. Ball, te deklare, "Yon ti tan apre dénye
seri gwo néj ak glas la, mwen te kapab vizite yon kantite fem nan Konte Oneida epi we
direkteman dega fem sa yo te sibi. An jeneral, nou gen enkyetid sou péet rekot le nou fe
fas ak kondisyon meteyo ekstréem, men tanpét ivé sa a te afekte enfrastrikti ak betay ki
pral rann li tré difisil pou prevwa sezon plante ane sa a. Mwen rekonesan anve
Gouvéneé a pou demann sa a epi mwen apresye konsiderasyon USDA pou avanse ak
yon deklarasyon katastwof pou bay kiltivate zon nan kek soulajman finansye."

Komise Ball te vizite plizye fem ki te afekte nan move tan an nan Konte Oneida nan dat
7 mas. Evenman meteyo ekstrem sa yo te afekte plizye operasyon agrikol, tankou fem
letye, fem vyann bef, operasyon zéb, biznis pepinye ak se ak fém rekot. Evenman sa yo
ak dega yo te lakdz yo te gen yon enpak enpotan sou ekonomi agrikol lokal la.

Yon deziyasyon pou katastwof rann operate agrikol nan konte prensipal ak konte ki kole
ak konte sa yo kalifye pou yo konsidere yo pou pre ijans nan FSA, depi yo reponn a
kondisyon pou kalifye yo. Agrikilté nan konte ki kalifye yo genyen uit mwa apati de dat
deklarasyon katastwof la pou aplike pou pwogram ed yo.

Anplis de sa, Gouvene a ap mande nenpot asistans pou katastwof ke Kongre a te
otorize lajan pou sa pou yo disponib pou ede kiltivaté ki afekte yo epi ankouraje USDA
pou mete aksan sou I0t pwogram asistans ke kiltivaté sa yo ka chwazi pou yo itilize.

